ԱՄՓՈՓԱԹԵՐԹ
««ՊԵՏԱԿԱՆ ԿԵՆՍԱԹՈՇԱԿՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ԵՎ ««ՊԵՏԱԿԱՆ Ն ՊԱՍՏՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ » ՕՐԵՆՔԻ ՆԱԽԱԳԾԵՐԻ
	1․ Ազգային անվտանգության ծառայություն
	09.08.2021թ.
N 11/595

	«Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ ՀՀ ազգային անվտանգության ծառայությունը դիտողություններ և առարկություններ չունի։
	Ընդունվել է:


	2․ Ոստիկանություն
	10․08․2021թ․ 
N  1/21/52426-21

	Ի պատասխան Ձեր 02.O8.2O21թ․ թիվ ՄՆ/ԱԳ-1/31680-2021 գրության՝ ուսումնասիրվել է «Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ փոփոխություններ և լրացումներ կատարելու մասին» նախագիծը, որի  վերաբերյալ առաջարկություններ չկան:
	Ընդունվել է:


	3. Ֆինանսների նախարարություն
	12․08․2021թ․ 
N  01/8-3/12801-2021

	ՀՀ ֆինանսների նախարարությունը Ձեր 02.08.2021թ. N ՄՆ/ԱԳ-1/31680-2021 գրությամբ ներկայացված «Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի
	Ընդունվել է:


	4. Բարձր տեխնոլոգիական արդյունաբերության նախարարություն
	13.08.2021թ․ 
N 01/17․1/4771-2021

	Ի պատասխան Ձեր 2021 թվականի օգոստոսի 2-ի թիվ ՄՆ/ԱԳ-1/31680-2021 գրության՝ «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
 Նախագծի 1-ին կետի 2-րդ ենթակետով նախատեսված է փոփոխություններ և լրացումներ կատարել  Հայաստանի Հանրապետության կառավարության 2011 թվականի մայիսի 5-ի N 665-Ն որոշման (այսուհետ նաև՝ Որոշում) 2-րդ հավելվածում, մասնավորապես  նույն հավելվածի 55-րդ կետում Նախագծով նախատեսված փոփոխության արդյունքում ստացվում է հետևյալը․
«55. Հաշվի առնելով օրենքի 35-րդ հոդվածի 1-ին մասի և 55-րդ հոդվածի 9-րդ, 10-րդ, 11-րդ և 12-րդ մասերի դրույթները կենսաթոշակը վճարվում է անկանխիկ կամ կանխիկ եղանակով` կենսաթոշակառուի դիմումի հիման վրա` Հայաստանի Հանրապետության կառավարության 2011 թվականի մայիսի 5-ի N 670-Ն որոշմամբ հաստատված կարգով:»։
Նշվածի կապակցությամբ հարկ է նկատել, որ «Պետական կենսաթոշակների մասին» օրենքին (այսուհետ նաև՝ Օրենք) հղում կատարված հոդվածները մասնավորապես վերաբերում են կենսաթոշակի անկանխիկ վճարման եղանակից բացառությունների սահմանմանը (35-րդ հոդվածի 1-ին մաս) և ըստ տարածքների կենսաթոշակի անկանխիկ եղանակին անցնելուն առնչվող անցումային դրույթներին (55-րդ հոդվածի 9-12-րդ մասեր)։ Այսինքն, վերոնշյալ օրենքով արդեն իսկ սահմանված են անկանխիկ եղանակով կենսաթոշակների վճարմանն անցնելու կարգավորումները և բացառությունները։ Հետևաբար, հաշվի առնելով «Նորմատիվ իրավական ակտերի մասին» օրենքի 2-րդ հոդվածի 3-րդ մասը՝ գտնում ենք, որ Օրենքի նշված հոդվածները Որոշման մեջ որպես նպատակ նշելու անհրաժեշտությունը բացակայում է։ 
Բացի նշվածից հարկ է նկատել, որ Օրենքին կատարված հղումների մի մասը վերաբերում են Օրենքի անցումային դրույթներին, որոնցով նշված ժամկետների վրա հասնելու ուժով այդ նորմերը համարվելու են ավարտված և չեն գործելու։ 
Հաշվի առնելով վերոգրյալը՝ առաջարկում ենք Նախագծից հանել Որոշման 2-րդ հավելվածի 55-րդ կետում փոփոխություն նախատեսող պարբերությունը։ Վերոնշյալի համատեքստում՝ Օրենքի անցումային դրույթներին հղում կատարված հոդվածների մասով, սույն առաջարկությունը վերաբերելի է նաև Որոշման 2-րդ հավելվածի 58-րդ և 9-րդ հավելվածի 14-րդ կետերում Նախագծով նախատեսված փոփոխություններին։
	Ընդունվել է։ 
Նախագծի համապատասխան կետերից   հանվել է «55-րդ հոդվածի 9-րդ, 10-րդ, 11-րդ և 12-րդ մասերի դրույթները» բառերը։

	5. Արտակարգ իրավիճակների նախարարություն
	13․08․2021թ․ 
N  01/01.4/4271-2021

	«Արտակարգ իրավիճակների նախարարությունը «Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առարկություններ չունի: 
Միաժամանակ, առաջարկում եմ հետագայում «Պետական կենսաթոշակների մասին» ՀՀ օրենքում նոր փոփոխություններ կատարելու նախագիծ մշակելիս հաշվի առնել «Պետական կառավարման համակարգի մարմինների մասին» ՀՀ օրենքի    9-րդ հոդվածով նախատեսված պետական կառավարման մարմինների անվանումների փոփոխությունները, ըստ որի՝ Փրկարար ծառայության անվանումը ևս փոխվել է, մինչդեռ «Պետական կենսաթոշակների մասին» ՀՀ օրենքում դեռևս օգտագործվում է «Հայաստանի փրկարար ծառայություն» անվանումը։ 
	Ընդունվել է։

	6․ Պաշտպանության նախարարություն
	13․08․2021թ․
N ՊՆ/510/4208-2021

	
2021 թվականի օգոստոսի 2-ի Ձեր  N ՄՆ/ԱԳ-1/31680-2021 գրության առնչությամբ հայտնում եմ, որ «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է։

	                             7. Կենտրոնական բանկ
	13․08․2021թ․
N 15.1-07/000657-21

	Հայտնում ենք Ձեզ, որ «Հայաստանի Հանրապետության կառավարության 2011 թվականի մայիսի 5‑ի թիվ 665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ ու  դիտողություններ չունի։
	Ընդունվել է։

	8. ՀՀ մարդու իրավունքների պաշտպան
	14.09.2021թ.
N 01/13.6/4397-21

	«Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի[footnoteRef:1] վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին․ [1:  Այսուհետ՝ Նախագիծ] 


1. ՀՀ կառավարության  2011 թվականի մայիսի 5‑ի N 665-Ն որոշման Հավելված N 3-ով սահմանվում են կենսաթոշակ նշանակելու համար զինվորական ծառայության ստաժը հաշվարկելու կանոնները:
Այս առումով հարկ է նշել, որ «2020 թվականի ընթացքում Հայաստանի Հանրապետության մարդու իրավունքների պաշտպանի գործունեության, մարդու իրավունքների և ազատությունների պաշտպանության վիճակի մասին» ՀՀ մարդու իրավունքների պաշտպանի տարեկան հաղորդման մեջ անդրադարձ է կատարվել զինծառայողի երկարամյա ծառայության զինվորական կենսաթոշակի չափի հաշվարկման հետ կապված օրենսդրական խնդիրներին[footnoteRef:2]: Մասնավորապես, տարեկան հաղորդմամբ արձանագրված խնդիրներից է երկարամյա ծառայության զինվորական կենսաթոշակի չափը հաշվարկելիս կադրերի տրամադրության տակ գտնվելու ժամանակահատվածը հաշվի չառնելը:  [2:  Տե՛ս ՀՀ մարդու իրավունքների պաշտպանի «2020 թվականի ընթացքում Հայաստանի Հանրապետության մարդու իրավունքների պաշտպանի գործունեության, մարդու իրավունքների և ազատությունների պաշտպանության վիճակի մասին տարեկան հաղորդման «Մարդու իրավունքները զինված ուժերում» վերտառությամբ 13-րդ բաժնի «Զինծառայողների և նրանց ընտանիքների անդամների սոցիալական իրավունքների պաշտպանությունը» վերտառությամբ 10-րդ գլխի «Զինծառայողների կենսաթոշակային իրավունքի ապահովումը» վերտառությամբ 2-րդ պարագրաֆը, էջեր 1055-1060:] 

Այսպես, «Պետական կենսաթոշակների մասին» ՀՀ օրենքի 18-րդ հոդվածի 1-ին մասի համաձայն՝ երկարամյա ծառայության զինվորական կենսաթոշակ է նշանակվում համապատասխան մարմիններում, ինչպես նաև քրեակատարողական և դատական ակտերի հարկադիր կատարումն ապահովող ծառայություններում ծառայությունը կարգավորող օրենքներով սահմանված կարգով և ժամկետներով ծառայած այն անձին (այսուհետ` զինծառայող), ով զինվորական ծառայությունից սահմանված կարգով արձակվելու օրվա դրությամբ ունի առնվազն 20 օրացուցային տարվա զինվորական ծառայության ստաժ կամ սահմանային տարիքը լրանալու կապակցությամբ, կամ պայմանագրի գործողության ժամկետը լրանալու կապակցությամբ (սահմանային տարիքը լրացած լինելու դեպքում) զինվորական ծառայությունից արձակվելու օրվա դրությամբ ունի առնվազն 25 օրացուցային տարվա աշխատանքային ստաժ, որում զինվորական ծառայության ստաժը կազմում է առնվազն 12 օրացուցային տարի, 6 օրացուցային ամիս, կամ հաստիքների կրճատման կամ առողջական վիճակի պատճառով զինվորական ծառայությունից արձակվելու օրվա դրությամբ առնվազն 45 տարեկան է և ունի առնվազն 25 օրացուցային տարվա աշխատանքային ստաժ, որում զինվորական ծառայության ստաժը կազմում է առնվազն 12 օրացուցային տարի, 6 օրացուցային ամիս: 
«Պետական կենսաթոշակների մասին» ՀՀ օրենքի 31-րդ հոդվածի 1-ին մասի 1-ին կետի համաձայն՝ զինծառայողներին երկարամյա ծառայության զինվորական կենսաթոշակ նշանակելու համար անհրաժեշտ զինվորական ծառայության ստաժում օրացուցային հաշվարկով հաշվառվում են համապատասխան մարմինների համակարգերի հրամանատարական և ոչ հրամանատարական (սպայական, ենթասպայական, շարքային) կազմերի պաշտոններում զինծառայության, քրեակատարողական ծառայողի և հարկադիր կատարողի ծառայության, ինչպես նաև համապատասխան մարմինների ուսումնական հաստատություններում ուսման ժամանակահատվածները` անկախ զինվորական կամ հատուկ կոչման առկայությունից: 
Ստացվում է՝ եթե անձն անցել է երկարամյա ծառայության զինվորական կենսաթոշակ նշանակելու համար անհրաժեշտ զինվորական ծառայությունը, որի ընթացքում որոշակի ժամանակ եղել է կադրերի տրամադրության տակ, չի կարող օգտվել իր նկատմամբ երկարամյա ծառայության զինվորական կենսաթոշակ նշանակվելու իրավունքից, քանի որ գործող օրենսդրական կարգավորումների պարագայում կադրերի տրամադրության տակ գտնվելու ժամանակահատվածը զինվորական ծառայության ստաժում չի հաշվարկվում: 
Մինչդեռ, «Զինվորական ծառայության և զինծառայողի կարգավիճակի մասին» ՀՀ օրենքի 61-րդ հոդվածի 13-րդ մասի համաձայն՝ հաստիքների կրճատման, այդ թվում՝ ստորաբաժանման լուծարման կամ հիվանդանոցային բուժման մեջ գտնվող պայմանագրային զինծառայողի՝ զինվորական ծառայության համար ոչ պիտանի ճանաչվելու կամ պայմանագրային զինծառայողին այլ պետական մարմիններ տեղափոխելու պատճառով զինվորական պաշտոնից ազատված և կադրերի տրամադրության տակ թողնված զինծառայողների համար պահպանվում է պաշտոնային դրույքաչափը՝ օրենքով սահմանված կադրերի (կադրային ստորաբաժանման) տրամադրության տակ թողնելու ժամանակահատվածում: 
Նույն հոդվածի 15-րդ մասի համաձայն՝ արձակուրդում (բացառությամբ երեխայի խնամքի համար արձակուրդի) կամ գործուղման մեջ գտնվող զինծառայողների, ինչպես նաև սույն օրենքով սահմանված կարգով վեց ամիսը գերազանցող ժամկետով ռազմաուսումնական (կամ առկա ուսուցմամբ ոստիկանական ուսումնական) հաստատություններ, համապատասխան սպայական կամ սերժանտական դասընթացներ, ասպիրանտուրա, դոկտորանտուրա, կլինիկական օրդինատուրա կամ ինտերնատուրա ընդունվելու կամ Հայաստանի Հանրապետության կամ այլ պետության ռազմաուսումնական կամ այլ հաստատությունում վերապատրաստման գործուղվելու պատճառով զինվորական պաշտոնից ազատված և կադրերի տրամադրության տակ թողնված զինծառայողների համար պահպանվում է 1059 դրամական ապահովությունը՝ արձակուրդ ում կամ գործուղման մեջ գտնվելու կամ օրենքով սահմանված կադրերի (կադրային ստորաբաժանման) տրամադրության տակ թողնելու ժամանակահատվածում: 
Հետևաբար, օրենսդրի տրամաբանությունն այն է, որ որոշակի հիմքերով կադրերի տրամադրության տակ գտնվելու ժամանակահատվածում անձը պետք է ստանա դրամական ապահովում, ուստի անտրամաբանական է նշված ժամկետը զինվորական ծառայությունում չհաշվարկելը:
Նշվածով պայմանավորված՝ տարեկան հաղորդման մեջ առաջարկվել է օրենսդրական փոփոխությունների արդյունքում զինծառայողներին երկարամյա ծառայության կենսաթոշակ նշանակելու համար անհրաժեշտ զինվորական ծառայության ստաժում օրացուցային հաշվարկում ներառել նաև հաստիքների կրճատման, այդ թվում՝ ստորաբաժանման լուծարման կամ հիվանդանոցային բուժման մեջ գտնվող պայմանագրային զինծառայողի՝ զինվորական ծառայության համար ոչ պիտանի ճանաչվելու կամ պայմանագրային զինծառայողին այլ պետական մարմիններ տեղափոխելու ժամանակահատվածները: Զինվորական ծառայության ստաժում օրացուցային հաշվարկում ներառել նաև արձակուրդում (բացառությամբ երեխայի խնամքի համար արձակուրդի) կամ գործուղման մեջ գտնվող զինծառայողների, ինչպես նաև սույն օրենքով սահմանված կարգով վեց ամիսը գերազանցող ժամկետով ռազմաուսումնական (կամ առկա ուսուցմամբ ոստիկանական ուսումնական) հաստատություններ, համապատասխան սպայական կամ սերժանտական դասընթացներ, ասպիրանտուրա, դոկտորանտուրա, կլինիկական օրդինատուրա կամ ինտերնատուրա ընդունվելու կամ ՀՀ կամ այլ պետության ռազմաուսումնական կամ այլ հաստատությունում վերապատրաստման գործուղվելու պատճառով զինվորական պաշտոնից ազատված լինելու և կադրերի տրամադրության տակ գտնվելու ժամանակահատվածները:
	




Չի ընդունվել։  
Առաջարկով ներկայացված հարաբերությունները կարգավորվում են «Պետական կենսաթոշակների մասին» օրենքով, 
ուստի   նախագծով դրանց անդրադառնալ հնարավոր չէ։

	2. Նախագծում առկա են որոշ տեխնիկական թերություններ ու խնդիրներ:
Ա. Այսպես, Նախագծի 1-ին կետի 5-րդ ենթակետով նախատեսվում է լրացում կատարել ՀՀ կառավարության  2011 թվականի մայիսի 5‑ի N 665-Ն որոշման Հավելված N 4-ում: 
Մինչդեռ, հարկ է նշել, որ ՀՀ կառավարության  2011 թվականի մայիսի 5‑ի N 665-Ն որոշման Հավելված N 4-ը ուժը կորցրած է ճանաչվել: Հաշվի առնելով, որ Նախագծի 1-ին կետի 5-րդ ենթակետով նախատեսված լրացումը վերաբերում է Քաղաքացիական ավիացիայի աշխատողներին երկարամյա ծառայության աշխատանքային կենսաթոշակի իրավունք տվող պաշտոնների ցանկին՝ անհրաժեշտ է վերանայել Նախագծի 1-ին կետի 5-րդ ենթակետով նախատեսված կարգավորումը՝ դրանում նախատեսված լրացումը նախատեսելով ՀՀ կառավարության  2011 թվականի մայիսի 5‑ի N 665-Ն որոշման Հավելված N 5-ում:
Բ. Նախագծի 1-ին կետի 2-րդ ենթակետով նախատեսվում է ուժը կորցրած ճանաչել ՀՀ կառավարության 2011 թվականի մայիսի 5‑ի N 665-Ն որոշման Հավելված N 1-ի 66.1-րդ կետի երկրորդ նախադասությունը, որով սահմանվում է, որ կենսաթոշակառուի կենսաթոշակ ստանալու իրավունքը դադարեցնելուց հետո կենսաթոշակառուին հասանելիք, սակայն չվճարված կենսաթոշակի գումարը վճարվում է դիմելու ամսվան հաջորդող ամսվա ընթացքում: 
Նախևառաջ, Նախագծի լուծումների արդյունքում պարզ չէ, թե ինչ ժամկետում է վճարվում վերը նշված կենսաթոշակի գումարը: Ավելին, Նախագծի լուծումները առավել խնդրահարույց են դառնում ՀՀ կառավարության 2011 թվականի մայիսի 5‑ի N 665-Ն որոշման Հավելված N 1-ի 66.1-րդ կետի երրորդ նախադասության պարագայում, որի համաձայն՝ նշված ժամկետում չվճարելու դեպքում չվճարված կենսաթոշակի գումարը վճարվում է, եթե դիմումատուն կրկին դիմել է դիմելու ամսվան հաջորդող վեց ամսվա ընթացքում: Արդյունքում, պարզ չէ, թե ինչ ժամկետի մասին է խոսքը:
Այս առումով, հարկ է նաև նկատել, որ Նախագծի 1-ին կետի 2-րդ ենթակետով նախատեսված մեկ այլ կարգավորմամբ նախատեսվում է ուժը կորցրած ճանաչել ՀՀ կառավարության 2011 թվականի մայիսի 5‑ի N 665-Ն որոշման Հավելված N 1-ի 66.1-րդ կետի երկրորդ նախադասությունը, որի համաձայն՝ կենսաթոշակառուի մահվան պատճառով չվճարված կենսաթոշակի գումարը դիմելու ամսվան հաջորդող ամսվա ընթացքում չվճարելու դեպքում վճարվում է, եթե դիմումատուն կրկին դիմել է դիմելու ամսվան հաջորդող վեց ամսվա ընթացքում: 
Այսինքն, Նախագծի ընդհանուր տրամաբանությունից և մոտեցումից բխում է, որ Նախագծով պետք է ուժը կորցրած ճանաչվի ՀՀ կառավարության 2011 թվականի մայիսի 5‑ի N 665-Ն որոշման Հավելված N 1-ի 66.1-րդ կետի երրորդ նախադասությունը:
Ուստի, անհրաժեշտ է վերանայել Նախագծի 1-ին կետի 2-րդ ենթակետով նախատեսված խնդրո առարկա կարգավորումը՝ ուժը կորցրած ճանաչելով ՀՀ կառավարության 2011 թվականի մայիսի 5‑ի N 665-Ն որոշման Հավելված N 1-ի 66.1-րդ կետի երրորդ նախադասությունը:
	



Ընդունվել է։
Նախագծում «4-րդ հավելվածը» բառերը  փոխարինվել է «5-րդ հավելվածը» բառերով։





Ընդունվել է։
Նախագծի 1-ին կետի 2-րդ ենթակետով նախատեսվում է հանել Հավելված N 1-ի  միայն 3‑րդ նախադասությունը։


	9․ Արդարադատության նախարարություն
	16.09.2021թ.
N 01/27.0.01/28535-2021

	«Հայաuտանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ

1. [bookmark: _Hlk78205499]«Հայաuտանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «օրենքի 34-րդ» և «օրենքի 31-րդ» բառերից առաջ անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
	




Ընդունվել է։ 
Նախագծի նախաբանից հանվել են «Հայաստանի Հանրապետության» բառերը։

	1. Նախագծի 1-ին կետում «որոշման» բառից հետո անհրաժեշտ է լրացնել «(այսուհետ՝ որոշում)» բառերը՝ ելնելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջներից, համաձայն որոնց՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը:
	Ընդունվել է։ 
Նախագծի 1-ին կետում «որոշման» բառից հետո լրացվել է «(այսուհետ՝ որոշում)» բառերը։

	1. Նախագծի 1-ին կետի 2-րդ ենթակետում «հավելվածում» բառն անհրաժեշտ է փոխարինել «հավելվածի» բառով: Հիշյալ դիտողության համատեքստում՝ Նախագծի 1-ին կետի 3-րդ, 7-րդ և 8-րդ ենթակետերում նույնպես «հավելվածում» բառն անհրաժեշտ է փոխարինել «հավելվածի» բառով:

	Ընդունվել է։ 
Նախագծի 1-ին կետի 2-րդ, 3-րդ, 7-րդ և 8-րդ ենթակետերում «հավելվածում» բառն փոխարինել է «հավելվածի» բառով:

	1. Նախագծի 1-ին կետի 2-րդ ենթակետի «զ» պարբերությունում «բանկ» և «բանկի» բառերից առաջ առաջարկում ենք լրացնել «բոլոր» բառը:
	Չի ընդունվել։ 
Նախագծի 1-ին կետի 2-րդ ենթակետի «զ» կետով որոշման N 1 հավելվածի 48-րդ կետի ձևակերպումը բխում է «Պետական կենսաթոշակների մասին» օրենքի 35-րդ հոդվածի 6-րդ մասից և վերաբերում է այն բանկին, որի միջոցով կենսաթոշակառուին վճարվում է կենսաթոշակ։ 

	1. Նախագծի 1-ին կետի 2-րդ ենթակետի «է» պարբերությամբ նախատեսվող փոփոխությունն անհրաժեշտ է վերանայել, քանի որ առաջարկվող կարգավորման ինկորպորացման արդյունքում, հիմնական իրավական ակտում կառաջանա բովանդակային անհամապատասխանություն: 
	Ընդունվել է։ 
Նախագծի 1-ին կետի 2-րդ ենթակետի «է» պարբերությամբ նախատեսվող՝ որոշման N 1 հավելվածի 55-րդ կետը խմբագրվել է։


	1. Նախագծի 1-ին կետի 2-րդ ենթակետի «ժգ» պարբերությունում «14 տարեկան և դրանից բարձր տարիքի անչափահաս երեխային» բառերն անհրաժեշտ է փոխարինել «14 տարին լրացած անչափահասին» բառերով՝ համապատասխանեցնելով «Պետական կենսաթոշակների մասին» օրենքի 35-րդ հոդվածի 1-ին մասի դրույթներին: 
	Ընդունվել է։ 
Նախագծի 1-ին կետի 2-րդ ենթակետի «ժգ» պարբերությունում «14 տարեկան և դրանից բարձր տարիքի անչափահաս երեխային» բառերն փոխարինվել է «14 տարին լրացած անչափահասին» բառերով։

	1. [bookmark: _Hlk82616865]Նախագծի 1-ին կետի 2-րդ ենթակետի «ժգ» պարբերությամբ անհրաժեշտ է հանել, այլ ոչ թե ուժը կորցրած ճանաչել Որոշման 65.1-ին կետի 2-րդ նախադասությունը՝ ելնելով «Նորմատիվ իրավական ակտերի մասին» օրենքի 33-րդ հոդվածի 1-ին մասի 2-րդ կետի պահանջներից, համաձայն որոնց՝ նորմատիվ իրավական ակտում փոփոխությունները կատարվում են նրա առանձին` բառեր, թվեր կամ նախադասություններ հանելու միջոցով:
Վերոգրյալ դիտողությունը վերաբերում է նաև Նախագծի 1-ին կետի 2-րդ ենթակետի «ժդ» պարբերությամբ նախատեսվող կարգավորումներին:
	Ընդունվել է։ 
Նախագծի 1-ին կետի 2-րդ ենթակետի «ժգ»  և «ժդ» պարբերությաններում  «ուժը կորցրած ճանաչել» բառերը փոխարինվել են «հանել» բառով։

	1. Նախագծի 1-ին կետի 2-րդ ենթակետի «ժդ» պարբերությամբ Որոշման 66․1-ին կետի 2-րդ նախադասությունն ուժը կորցրած է ճանաչվում։ Հաշվի առնելով այն հանգամանքը, որ Որոշման 66․1-ին կետի 3-րդ նախադասությունը բովանդակային առումով փոխկապակցված է 2-րդ նախադասության հետ, ուստի առաջարկում ենք Որոշման 66․1-ին կետի 3-րդ նախադասությունը նույնպես ուժը կորցրած ճանաչել։ 
	Ընդունվել է։ 
Նախագծի 1-ին կետի 2-րդ ենթակետի «ժդ» պարբերությամբ նախատեսվում է հանել միայն 3‑րդ նախադասությունը։

	1. Նախագծի 1-ին կետի 7-րդ ենթակետի «գ» պարբերությունում «ծառայության» բառից առաջ անհրաժեշտ է լրացնել «կամ» բառը:
	Չի ընդունվել։
Քանի որ երեխայի մանկատանն ապրած ամբողջ ժամանակահատվածում կուտակված կենսաթոշակի գումարը վճարվում միայն ծառայության կենսաթոշակ նշանակող ցանկացած ստորաբաժանում գրավոր դիմելու դեպքում։

	1. Նախագծի 1-ին կետի 8-րդ ենթակետի «ա» պարբերությամբ նախատեսվում է 5-րդ կետի 1-ին ենթակետը «դիմումը» բառից հետո լրացնել «, որում նշվում է կենսաթոշակի վճարման եղանակը (անկանխիկ եղանակով վճարելու դեպքում՝ բանկի կամ ազգային օպերատորի անվանումը), հեռախոսահամարը և էլեկտրոնային փոստի հասցեն» բառերով, իսկ 5-րդ ենթակետը ճանաչել ուժը կորցրած: Այս առումով գտնում ենք, որ 5-րդ ենթակետը ուժը կորցրած ճանաչելու վերաբերյալ դրույթն անհրաժեշտ է նախատեսել առանձին պարբերության տեսքով:
	Ընդունվել է։ 
Համապատասխան փոփոխությունը կատարվել է՝ 5‑րդ ենթակետը ուժը կորցրած ճանաչելու վերաբերյալ դրույթն նախատեսել է առանձին պարբերությամբ։

